
Istilah “globalisasi” bukanlah istilah yang kabur kerana ia boleh difahami melalui
kesannya yang telah mempengaruhi umat Islam. Gelombang baru atas nama
‘globalisasi’ disebar ke dunia termasuklah dunia Islam. Selepas era penjajahan dunia
barat ke atas dunia Islam, arus baru pula disasarkan. Kali ini ia lebih menyebarkan
idologi dan gaya hidup yang mengelirukan umat Islam sehingga ada yang telah
diperangkap. Ramai golongan pemikir dan ahli politik sering mengutarakan pandangan
dan sikap apabila membahaskan isu globalisasi. Globalisasi ada baik buruknya dan
masyarakat Islam tidak harus menerima secara bulat-bulatnya.

Kajian ini bertujuan untuk meganalisa pandangan Yusuf al-Qaradhawi berkaitan
dengan globalisasi dan penyebaran hegemoni barat terhadap masyarakat Islam serta
mengenal pasti impak positif dan negatifnya terhadap masyarakat Islam. Kajian ini
juga bertujuan untuk menganalisis pandangan ilmuan Islam Yusuf Al-Qaradhawi
terhadap pengaruh globalisasi dan penyebaran hegemoni barat terhadap masyarakat
Islam. Kajian perpustakaan ini dijalankan untuk memenuhi tujuan yang tersebut di atas
dengan menganalisa tulisan ilmiah dan pandangan-pandangan ilmuan yang berkaitan
dengan pengaruh globalisasi terutamanya Yusuf al-Qaradhawi.Yusuf al-Qaradhawi
menemui bahawa globalisasi ada kaitan secara langsung dengan sistem ekonomi
kapitalis yang bertunjang dan berlandaskan prinsip dan nilai-nilai ekonomi terbuka dan
berpihak kepada yang berkuasa yang sebahagiannya bertentangan dengan Islam. Ciri
asas sistem ekonomi ini adalah mengenai penekanan mutlaknya kepada budaya
kebendaan dan penafiannya terhadap nilai kerohanian dan nilai kudus. Ini jelas
menunjukkan bahawa peringkat dasar lagi, objektif globalisasi ada juga bertentangan
dengan keadilan sejagat. Ini adalah hakikat yang tidak boleh dipertikaikan lagi. Dunia
Islam mungkin mendapat faedah daripada pendekatan pasaran bebas di peringkat
antarabangsa melalui sistem ekonomi ini, tetapi faedah yang diperoleh daripadanya
lebih bersifat pinggiran (marginal) dan kecil sahaja berbanding faedah yang berlipat
kali ganda dikaut oleh para pengawal globalisasi itu sendiri iaitu negara-negara kaya.

THE INFLUENCE GLOBALIZATION TOWARDS THE MUSLIM SOCIETY
THE VIEWS OF YUSUF AL-QARADHAWI

By

HUSNI HARUN BIN MUHAMMAD

Chairman: Associate Professor Nurdeng Deuraseh, PhD.

Background: The term "globalization" is not a vague term as it can be understood
through its impact, which directly influences the Muslims. The new wave in the name
of 'globalization' has been spread throughout the world including the Islamic world.
After the colonial era of the western world over the Muslim world has passed, the new
flow is also targeted, this time it is spread ideology and lifestyle so as to mislead the
Muslims who had been trapped there. Many of the thinkers and politicians often
express views and attitudes when debating the issue of globalization. Globalization has
its pros and cons and the Muslims should not accept it wholly.

The objective of the study: This research is meant to analyze the books and thesis that
is closely related to globalization and the spreading of western hegemony towards the
Muslims and identify the pros and cons of it towards the Muslim communities. This
research is also meant to analyze the views of Yusuf al-Qaradhawi, a Muslim scholar,
on the influence of globalization and the spreading of western hegemony towards the
Muslims.Methodology: literature review was conducted to fulfill the above objectives
by analyzing the scientific and scholarly writings and views on globalization especially
from Yusuf al-Qaradhawi. Findings: Yusuf al-Qaradhawi discovered that globalization
is associated directly with the capitalist economic system, which is rooted and based on
principles and values in favor of open economies and the authorities that are partly
against Islamic economics. A basic feature of capitalist economic system is its absolute
emphasis on material culture and the denial of the spiritual and sacred values. This
clearly shows that the objective of globalization will partly be contrary to natural
justice. The Islamic world may benefit from a free market approach at the international
level through the economic system, but the benefits derived from it would be peripheral
(marginal) and small compared to the multiple benefits gained by globalization itself,
namely the rich countries.

BAB 1

PENDAHULUAN

11 Latar Belakang Kajian

Globalisasi merupakan fenomena sejagat yang telah diberi perhatian oleh semua
masyarakat. Malahan, pembagunan di negara-negara sedang membangun telah
dipengaruhi oleh negara-negara barat yang memiliki teknologi tinggi. Di dalam meniliti
arus globalisasi dunia era pasca modenisasi ini, manusia masih lagi terikat dengan
fahaman agama, budaya dan kepercayaan masing-masing sebagai asas yang
membentuk jatidiri manusia. Pelbagai isu dan masalah yang berkaitan umat Islam, baik
yang diwariskan oleh generasi terdahulu ataupun yang berkembang dalam era
globalisasi, menjadi isu terpenting untuk dikaji. Pemikiran pengaruh tentang
globalisasi dan penyebaran hegemoni barat terhadap umat Islam terutanya pandangan
Prof. Dr. Yusuf Al-Qaradhawi, salah seorang ilmuan kontemporari terkenal di seluruh
dunia termasuk dunia Arab dan Melayu, perlu diberi perhatian dalam usaha memahami
perkara tersebut. Beliau dari awal lagi telah mempersoalkan globalisasi dan hegemoni
barat. Beliau berkata:

Mengapa akhir-akhir ini banyak terjadi penyelewengan fatwa? Penyebabnya, antara
lain kerana adanya kecenderungan untuk mengikuti cara-cara pemikiran Barat atau
dengan Kata lain “Menyembah pemikiran dan peradaban Barat.” Sesungguhnya, ada
beberapa orang dari ummat kita yang lebih suka mengikut pola fikir dan hidup orang
barat. Mereka menganggap barat merupakan anutan yang harus dicontohi dan
diteladani segala kemajuan peradaban dan pola pikirnya. Sehingga pemikiran kita
tentang peradaban dan hukum-hukum kita yang bertentangan dengan barat dianggap
aib (cacat atau cela), ketinggalan zaman dan kurang sempurna. Segala sesuatu yang
datang dari barat itulah yang baik dan benar; segala yang bertentangan dengan barat
adalah jejek dan keliru (Yusuf Al-Qaradhawi, 1996: 86).

Kajian ini akan membincangkan pandangan Yusuf al-Qaradhawi tentang pengaruh
globalisasi dan hegemoni barat terhadap masyarakat Islam khususnya pada masa
sekarang. Masyarakat Islam mengamalkan gaya hidup Barat akibat globalisasi yang
datang melalui pelbagai perantaraan terutamanya media dan alat-alat teknologi
maklumat, sebagaimana kata, Yusuf Al-Qaradhawi:

Akibat pengaruh dari media massa, orang ramai makin terpengaruh dan mula menuju
ke arah budaya barat iaitu memilih gaya hidup, ekonomi, budaya dan politik malah
agama sekalipun mereka tukar mana yang sesuai dengan nafsu dan budaya barat
(Yusuf Al-Qaradhawi, 2001: 2)

Berdasarkan petikan di atas, jelas bahawa Al-Qaradhawi sedar mengenai arus yang
sedang melanda umat Islam, yang sangat berhajat kepada tamadun dan cara hidup ke-
arah yang lebih harmoni. Dalam hal ini, Yusuf Al-Qaradhawi menegaskan:



Manusia moden pada hari ini memerlukan tamadun baru yang memiliki satu misi dan
falsafah yang berbeza dengan falsafah dan misi tamadun Barat dengan dua alirannya
iaitu Kapitalisme dan Komunisme, kedua-duanya adalah dari satu sumber yang sama
jaitu dari pohon yang terlaknat dalam Al-Quran,Taurat dan Injil iaitu pohon
materialisme pragmatis. Ummat manusia menghajatkan satu tamadun yang dapat
mengembalikan Iman mereka kepada Allah dan ajaran Rasulnya, perjumpaan dengan-
Nya, hari hisab dan ganjaran-Nya, nilai—nilai transedetal yang dapat menjadikan
manusia berperikemanusiaan dan menjadikan hidup mereka bermakna (Yusuf Al-
Qaradhawi, 1999: 8).

Sebelum 1970-an, kajian tentang pemgaruh Islam hanya terhad kepada empat dimensi
berdasarkan lokasi penyebaran Islam, iaitu kawasan pengaruh kebudayaan Arab (Timur
Tengah dan Africa Utara termasuk Sepanyol Islam), kawasan pengaruh kebudayaan
Persia (Iran dan negara-negara Islam Asia Tengah), kawasan pengaruh kebudayaan
Turki, dan kawasan pengaruh kebudayaan India-Islam.

Di atas adalah antara isu yang membawa pengkasi mahu membuat kajain tentang
pandangan Yusuf al-Qardhawi terhadap globalisasi. Sebelum ini, kajian tidak secara
menyeluruh, maka dalm hal ini, pengkaji mendapati betapa perlunya melihat pelbagai
dimensi globalisasi kontemporari sebagai relevan dan penting dalam kajian berkaitan
dengan Islam. Dalam kajian ini, disenaraikan pelbagai dimensi globalisasi yang dapat
dikenalpasti supaya gambaran menyeluruh diperolehi tentang globalisasi. Seterusnya
akan diteliti sifat dan ciri-ciri setiap dimensi dan apa pentingnya dimensi berkenaan
kepada negara ini. Setiap dimensi boleh dilihat dan diterokai sama ada secara
berasingan dan terpisah daripada dimensi-dimensi lain atau pun dilihat secara interaktif
dan kait mengait antara satu sama lain. Tetapi kepentingan masing-masing dimensi
haruslah diakui.

Kajian ini sesuai dijalankan kerana ia akan mengkaji hubungan antara globalisasi
dengan tamadun Barat seterusnya pengaruh kepada masyarakat Islam. Peradaban yang
kuat dan cergas lagi dinamik boleh mencetuskan serta mencorakkan globalisasi.
Sebaliknya pula globalisasi boleh meninggalkan kesan yang positif dan juga negatif ke
atas peradaban. Dinamika interaksi antara peradaban dan globalisasi memang perlu
dikaji dan difahami dengan mendalam kerana dampaknya tidak semestinya dapat
dilihat dan dirasai dengan serta merta. Kajian ini adalah perlu demi mempertahankan
peradaban kita daripada serangan unsur-unsur negative globalisasi kontemporari
sebelum pun sempat meraih manfaat daripada unsur-unsur positifnya. Berdasarkan
pengalaman silam yang diperkukuhkan pula dengan kajian ilmiah seperti ini adalah
diharapkan akan dapat meramalkan trend-trend baru dalam globalisasi yang boleh
meninggalkan kesan berpanjangan terhadap peradaban kita. Seterusnya kita akan dapat
mengambil langkah-langkah jangka panjang untuk membendung trend-trend yang
negatif.

Isu seterusnya ialah perlunya kita mempunyai “perspektif peradaban tersendiri” dalam
menangani dan membahaskan isu globalisasi. Ada banyak isu yang perlu dianalisa
selain daripada perspektif Barat. Antaranya, isu erti dan konsep globalisasi itu sendiri,
isu asal usul globalisasi, isu penilaian globalisasi bagi menentukan buruk baiknya dan
urutan keutamaan dimensi-dimensinya, dan isu bagaimana globalisasi harus dihadapi
dan ditangani. Ambil contoh isu asal usul sejarah globalisasi. Dari perspektif Barat,

peradaban Baratlah yang telah mencetuskan fenomena dan proses globalisasi buat
pertama kalinya dalam sejarah dunia. Sesetengah pihak di Barat yang berpendapat
bahawa globalisasi adalah fenomena khusus zaman kontemporari sudah tentu
menonjolkan dunia Barat sebagai pencetus dan penggerak utama fenomena itu. Tetapi
pihak lain yang mahu melihat globalisasi sebagai fenomena dunia yang telah berlaku
jauh lebih awal dalam sejarah akan mengesan puncanya kepada dunia Barat juga, iaitu
sekitar tahun 1500 apabila kuasa-kuasa baru muncul Barat menjelajahi dunia untuk
menguasai ekonomi dan politik dunia. Pandangan seperti ini tidak boleh dianggap
sebagai pandangan global kerana ia tidak menepati hakikat sejarah dunia yang
sebenarnya. Itu pandangan “berpusatkan Barat” (“western-centric”).

1.2 Penyataan Masalah

Ketiadaan kajian khusus tentang pandangan Yusuf Al-Qaradhawi terhadap globalisasi
adalah antara kajian. la mendorong untuk pengkaji melakukan kajian ini. Tidak dapat
dinafikan bahawa isu dan masalah yang berkaitan umat Islam, baik yang diwariskan
oleh generasi terdahulu ataupun yang berkembang dalam era globalisasi, menjadi isu
terpenting untuk dikaji. Pemikiran pengaruh tentang globalisasi dan penyebaran
hegemoni barat terhadap umat Islam terutamanya pandangan Yusuf Al-Qaradhawi,
salah seorang ilmuan kontemporari terkenal di seluruh dunia termasuk dunia Arab dan
Melayu, perlu diberi perhatian dalam usaha memahami dan menyelesaikan masalah
yang dihadapi oleh masyarakat Islam.

Dari sudut pandangan tamadun Islam, yang lebih menepati hakikat sejarah dunia,
sejarah globalisasi bermula lebih awal lagi, iaitu beberapa kurun lebih awal dari
permulaan penjajahan Barat. Dalam bahagian berikutnya nanti, akan disentuh sedikit
tentang peranan peradaban Islam sebagai pencetus dan penggerak gelombang pertama
globalisasi yang pernah disaksikan oleh dunia. Apa pentingnya Kkita meninjau
latarbelakang sejarah globalisasi dan menoleh jauh ke belakang dalam sejarah hingga
ke zaman tamadun Islam menguasai dunia? Sebenarnya ada kerelevanannya. Kita akan
dapat memaparkan beberapa perbezaan utama antara roh dan semangat globalisasi
yang telah dikuasai oleh peradaban Islam dan roh dan semangat peradaban yang telah
dicetuskan dan dikuasai oleh peradaban Barat sama ada dalam era penjajahan atau
dalam zaman kontemporari. Dalam menyentuh isu-isu globalisasi yang lain juga akan
kami mengambil pendekatan perbandingan peradaban.

Selain daripada itu kemunculan isu-isu berkaitan globalisasi terhadap masyarakat Islam
merupakan dorongan bagi pengkaji untuk membuat kajian. Antaranya ialah seperti
dibawah:

Pengkaji telah mengenalpasti bahawa masalah dunia Islam zaman sekarang berpunca
daripada beberapa faktor samada faktor dalaman atau juga faktor luaran. Faktor luaran
dipengaruhi oleh gelombang globalisasi Barat yang sedang kita hadapi dan juga
kesannya terhadap pola kehidupan dan pemikiran ummat Islam hari ini, telah banyak
mengalami krisis budaya, ekonomi, politik, agama dari pemikiran yang jauh dari nilai-
nilai Islam. Mahu tidak mahu mesti kita hadapi pengaruh dan cabaran globalisasi ini,
iaitu dengan sentiasa memegang kuat terhadap ajaran agama, sehingga kita dapat
menyelamatkan moral dan agidah ummat ini.Dalam usaha untuk menghadapi cabaran
ini, Yusuf Al-Qaradhawi telah mengupas dan menjelaskan pembangunan tamadun

Islam dalam era globalisasi.Walau bagaimanapun, kajian berkenaan pengaruh
globalisasi terhadap masyarakat Islam oleh pengkaji yang lain dalam bahasa Melayu
kurang dilakukan.(Perbincangan secara mendalam tentang pelbagai perkara dan pokok
berkaitan makna pembangunan sebenar di Malaysia, lihat Wan Mohd Nor Wan Daud,
Pembangunan Di Malaysia: Ke Arah Satu Kefahaman baru Yang Lebih Sempurna
(Kuala Lumpur: ISTAC, 2001).

Peningkatan sejumlah masyarakat Islam yang terpengaruh dengan globalisasi semakin
bertambah. Masyarakat Islam yang kebanyakannya hidup di dunia sedang membangun
telah dilanda pelbagai arus globalisasi. Kehidupan masyarakat Islam di bandar
memperlihatkan suasana kehidupan yang agak bebas dan sentiasa berusaha untuk
menonjolkan kehebatan  diri  sehingga terlibat dengan perkara-perkara yang
menyimpang dari norma masyarakat. Sekelompok masyarakat Islam juga berani
melakukan sesuatu yang menyalahi adab dan undang-undang Islam itu sendiri seperti
berpakaian membuka aurat, bergaul bebas, minum arak, mengganggu orang awam dan
berbagai-bagai gejala sosial lain. Perkara-perkara sebegini menimbulkan kebingungan
kepada masyarakat sekitarnya, seperti mana menurut seorang intelektual Malaysia dari
Universiti Malaya:

Proses regulasi kaedah beragama ataupun mengurus sesuatu agama secara global perlu
dilakukan, dengan inisiatif badan antarabangsa. lanya lebih merupakan usaha kuasa
barat mewujudkan tatacara beragama mengikut perspektif barat kepada semua
penduduk dunia, yang juga dikatakan sebagai Islam ala Amerika. Nisbah dan tatacara
ini perlu disesuaikan mengikut kawasan negara seseorang penganut itu berada
berasaskan kepada status kewarganegaraannya, yang mesti tertakluk kepada sistem
undang-undang negara terbabit.Islam ala Sweden, Islam ala Perancis, Islam ala Britain
dan sebagainya (Mohd Kamil Abd Majid & Rahimin Affandi Abd. Rahim, 2008).

Pelbagai pengaruh globalisasi yang sering dikaitkan dengan generasi kini dalam
pelbagai aspek termasuk budaya liar di kalangan remaja di bandar dan luar bandar.
Dengan terbentuk budaya ini, maka mereka mencari keseronokan tanpa perlu
campurtangan dari pihak lain seperti ibu bapa dan masyarakat khususnya. Mereka
bergerak berdasarkan keserasian dan kesesuaian diri bersama rakan-rakan
sebaya.Seperti mana dilaporkan oleh Bernama dalam surat khabar Berita Harian iaitu;

Para remaja dan pelajar kini terdedah dengan pelbagai pengaruh luaran dan dalaman
yang akhirnya membawa kepada perubahan tingkah laku moral dan adab.Penglibatan
mereka Kini bukan sahaja berkaitan aktiviti yang melanggar disiplin mahupun
peraturan sekolah bahkan turut melibatkan jenayah berat seperti meragut, merogol,
melacur, merompak, berjudi, membunuh, pengedar dan menagih dadah, membuang
bayi dan sebagainya.Apa yang menyedihkan kita ialah majoriti, jikapun tidak
keseluruhan kes yang berlaku kini membabitkan orang Melayu yang beragama Islam
(Berita Harian, 6 ogos 2010).

Dalam menghadapi pelbagai arus pemodenan dan globalisasi yang mencabar ini,
diharap generasi baru umat Islam dapat mengorak langkah yang lebih tersusun dalam
usaha mengembalikan semula keagungan tamadun Islam di pesada dunia.Satu
ketamadunan kemanusiaan yang gagal dicapai oleh kerakusan hawa nafsu dunia Barat,
satu ketamadunan yang berasaskan kepada keredaan Allah s.w.t pencipta alam ini.



13 Objektif kajian

1.3.1  Objektif Umum

Kajian ini dijalankan untuk mengenalpasti pandangan ilmuan Islam iaitu Yusuf Al-
Qaradhawi terhadap fenomena globalisasi dan penyebaran hegemoni barat terhadap
masyarakat Islam.

132  Objektif Khusus

1) Menganalisis proses yang berkaitan globalisasi dan penyebaran hegemoni
barat terhadap masyarakat Islam.

2) Mengenal pasti impak positif dan negatif yang timbul dari pengaruh
globalisasi dan hegemoni barat terhadap masyarakat Islam.

3) Mengenal pasti pandangan ilmuan Islam Yusuf Al-Qaradhawi terhadap
pengaruh dan kesan globalisasi dan penyebaran hegemoni barat terhadap masyarakat
Islam.

4) Mengenal pasti wujudnya Penentangan Masayarakat Islam keatas hegemoni
barat seperti Al Qaeda, JI, dan ISIS (IS), dan lain-lain.

1.4 Kepentingan Kajian

Kajian ini adalah penting kerana ia dapat mengenal pasti pengaruh globalisasi dan
hegemoni barat terhadap umat Islam dan seterusnya dapat menjadi tanda aras bagi
pihak kerajaan, badan berkanun, badan bukan kerajaan(NGO), individu, masyarakat
dan yang terbabit untuk mengenalpasti masalah yang dihadapi oleh dunia Islam dan
seterusnya mengembangkan budaya Islam dan sunnah Rasulullah SAW dalam
kehidupan harian terutama sekali terhadap golongan muda sekarang dan generasi akan
datang.

Pelbagai pengaruh globalisasi yang sering dikaitkan dengan generasi Kini dalam
pelbagai aspek termasuk budaya liar di kalangan remaja di bandar dan luar bandar.
Dengan terbentuk budaya ini, maka mereka mencari keseronokan tanpa perlu
campurtangan dari pihak lain seperti ibu bapa dan masyarakat khususnya. Mereka
bergerak berdasarkan keserasian dan kesesuaian diri bersama rakan-rakan
sebaya.Seperti mana dilaporkan oleh Bernama dalam surat khabar Berita Harian iaitu;

Para remaja dan pelajar kini terdedah dengan pelbagai pengaruh luaran dan dalaman
yang akhirnya membawa kepada perubahan tingkah laku moral dan adab.Penglibatan
mereka Kkini bukan sahaja berkaitan aktiviti yang melanggar disiplin mahupun
peraturan sekolah bahkan turut melibatkan jenayah berat seperti meragut, merogol,
melacur, merompak, berjudi, membunuh, pengedar dan menagih dadah, membuang
bayi dan sebagainya.Apa yang menyedihkan Kita ialah majoriti, jikapun tidak
keseluruhan kes yang berlaku kini membabitkan orang Melayu yang beragama Islam
(Berita Harian, 6 ogos 2010).



Menurut Abd.Halim Tamuri & Khadijah Abd.Razak (2003), penampilan akhlak luaran
remaja masa kini menjadi semakin parah.Buktinya, statistik serta kajian pihak
berkuasa, badan bukan kerajaan (NGO) serta institusi pengajian tinggi tempatan
menunjukkan betapa jenayah pelajar di dalam mahupun di luar sekolah, bukan lagi
sesuatu yang boleh dipandang ringan.

Perkara ini diakui sendiri mantan Ketua Polis Negara Malaysia, Tan Sri Musa Hassan
yang memetik statistik menunjukkan peningkatan kes jenayah bunuh, rogol, samun,
merusuh, mencuri dan kesalahan lain membabitkan anak muda tersebut. Selain
peningkatan kes, jumlah tangkapan pelajar berumur antara 13 hingga 18 tahun juga
turut mencatatkan peningkatan berbanding tahun sebelumnya.Buktinya, bagi sepanjang
2007, sejumlah 1,836 kes jenayah dilaporkan dengan 3,383 pelajar ditahan.Angka itu
meningkat sebanyak 382 kes kepada 2,218 kes tahun lalu yang menyaksikan seramai
3,725 pelajar ditahan. Belumpun reda dengan kejutan akibat kenyataan Musa (Statistik
Polis Diraja Malaysia,2005-2007:4).

Naib Pengerusi Yayasan Pencegahan Jenayah Malaysia, Tan Sri Lee Lam Thye pula
mendedahkan, dalam tempoh dua bulan pertama tahun 2008 saja, seramai 295 pelajar
berusia antara 13 hingga 18 tahun terbabit pelbagai kes jenayah termasuk membunuh.
Sambil mengakui trend itu amat membimbangkan. Lee berkata kebanyakan pelajar itu
terbabit dalam kes curi motosikal selain kes pecah rumah, mencederakan orang lain dan
rogol. Lebih menyedihkan, walaupun kelab pencegahan jenayah sudah dilancarkan di
3,764 sekolah sejak 1994, ia ternyata tidak berjaya membendung kadar peningkatan
jenayah dalam kalangan pelajar (Lee Lam Thye, 2009).

Laporan yang diperolehi daripada Jabatan Kebajikan Masyarakat pada tahun 2003 dan
statistik daripada Polis DiRaja Malaysia (PDRM) juga menunjukkan penglibatan dalam
gejala sosial bermula seawal umur 10 tahun. Mengikut perangkaan yang dikeluarkan
pada tahun 2005 oleh PDRM, sebanyak 76,403 kes jenayah yang dilaporkan pada
tahun tersebut di selurun Malaysia iaitu melibatkan jenayah berbentuk kekerasan dan
jenayah harta benda (Statistik PDRM, 2005).

Peningkatan jenayah-jenayah yang terlibat oleh masyarakat Islam terutamanya
golongan muda zaman sekarang adalah kesan daripada pengaruh globalisasi dan
budaya Barat yang mengutamakan kebebasan dan mempunyai penghayatan yang
kurang terhadap agama sendiri dan agama lain menyebabkan masyarakat Islam yang
dipengaruhi cenderung untuk melakukan perkara-perkara yang dilarang oleh Islam
seperti minum arak, menghisap dadah dan sebagainya. Media massa yang menyiarkan
budaya Barat yang penuh dengan keganasan melampau, budaya berpakaian seksi,
perlakuan sumbang seperti seks bebas dan lain-lain turut mempengaruhi masyarakat
Islam dalam melakukan jenayah-jenayah seperti merosakkan harta awam, rogol,
mencuri, pembunuhan dan sebagainya.

Senario ini amat membimbangkan kerana remaja dan pelajar kini telah mula berjinak-
jinak dengan aktiviti jenayah yang lebih berat.Kesan daripada pengaruh globalisasi
telah menyebabkan kurang penghayatan terhadap agama menjadikan masyarakat umat
Islam kelihatan terjerumus ke lembah krisis identiti yang terzahir melalui perbalahan
malah pembunuhan sesama sendiri dan seumpamanya.Sekiranya keadaan ini
berterusan, kita khuatir kesan yang lebih buruk lagi akan melanda masyarakat kita
sekiranya ia tidak dibendung pada peringkat awal dan program pencegahan tidak
dilakukan oleh semua pihak.



Kajian ini juga diharap dapat memberi sumbangan dari sudut ilmu pengetahuan kepada
masyarakat umum mengenai pengaruh Globalisasi dan hegemoni barat terhadap
masyarakat Islam dan seterusnya dapat mengubah dan berhati-hati masyarakat Islam
terhadap apa yang dibawa oleh masyarat barat.

Selain itu, diharap kajian ini dapat dijadikan panduan kepada penyelidik akan datang
dalam bidang peradaban Islam kerana didapati penyelidikan tentang pandangan ilmuan
Islam terutamanya pandagan Yusuf al-Qaradhawi tentang globalisasi agak
berkurangan.Tidak dinafikan terdapat banyak bahan-bahan rujukan seperti buku-buku
dan artikel mengenai globalisasi tetapi dari segi penyelidikan yang mengkhususkan
kepada pandangan ilmuan Islam tentang pengaruh globalisasi dan hegemoni barat
terhadap masyarakat Islam sukar untuk diperoleh. Pada dasarnya dunia hari ini sukar
untuk dielakkan dari suasana globalisasi sebagaimana kuasa dan hegemoni barat yang
mempengaruhi manusia, masyarakat dan negara sama ada Islam ataupun bukan Islam,
malahan kebanyakan masyarakat Islam mengamalkan gaya hidup barat akibat
globalisasi yang datang secara meluas dari negara-negara barat.

15 Organisasi Tesis

Kajian ini disusun dan dipersembahkan mengikut bab bagi memudahkan pembacaan.
Ringkasan bab-bab tersebut adalah seperti berikut:

Bab 1, ialah pendahuluan yang merangkumi latar belakang kepada tajuk kajian,
pernyataan masalah, objektif kajian, kepentingan kajian, skop dan batasan kajian.

Bab 2, tinjauan bahan bertulis mengenai globalisasi dan pengaruhnya, patriotisme, isu-
isu kemasyarakatan, sistem pendidikan kontemporari, penjajahan baru, pasaran bebas
dan keberkaitan teori perubahan dalam al-Quran dengan globalisasi.

Bab 3, membincangkan metodologi kajian yang merangkumi cara pengumpulan data
dan kaedah kaedah pengumpulan data dan penganalisan data.

Bab 4, membincangkan tentang pandangan Yusuf al-Qaradhawi tentang penyebaran
dan pengaruh hegemoni dan globalisasi barat di dunia Islam. Di sini membincangkan
globalisasi dan hegemoni bahasa, agama, mengkristiankan dunia, penindasan kepada
orang Islam dan serangan yang berbentuk pemikiran seterusnya membincangkan
globalisasi budaya, trend budaya barat, seperti hiburan yang diimpot dari barat,
makanan barat, teknologi maklumat, pengamerikaan dunia, penindasan, serta kesan
positif dan negatif globalisasi turut dibincangkan. Dalam bab ini juga membincangkan
globalisasipolitik, ekonomi, globalisasi dan sekularisme, kesan negatif dan positif
globalisasi ekonomi dan gambar rajah kesan merudumnya ekonomi di Asia Tenggara.

Bab 5, implikasi serta pendirian penulis terhadap globalisasi dan hegemoni Barat. la
dapat menjelaskan bagaimana mengembalikan dan menghidupkan jiwa keagamaan
dalam kehidupan era globalisasi dan hegemoni Barat.



1.6 Definisi Istilah

1.6.1 Globalisasi

Menurut Kamus Dewan, globalisasi membawa maksud "fenomena yang menjadikan
dunia kelihatan mengecil dari segi perhubungan manusia disebabkan kepantasan
perkembangan teknologi maklumat. (Teuku Iskandar (Dr.), et al., Kamus Dewan,
Kuala Lumpur, Dewan Bahasa dan Pustaka, Cet. 5, Edisi 3, 2000, Hal. 408).

Setakat ini kita telah menggunakan istilah globalisasi tanpa memberi definisi yang jelas
kepada istilah tersebut walaupun beberapa ciri dan dimensi globalisasi dinyatakan.
Tetapi bagi perbincangan selanjutnya, konsep globalisasi perlu dihuraikan dengan lebih
terperinci lagi.

Istilah “globalisasi” diberi beberapa pengertian dan difahami di dalam pelbagai konteks
penggunaannya. Diturunkan di sini beberapa definisi dan penjelasan tentang
globalisasi. Menurut Princeton N. Lyman, Felo Kanan di Institut Keamanan, Amerika
Syarikat dan bekas Duta negara itu ke Afrika Selatan, globalisasi biasanya diertikan
sebagai merujuk kepada “rapid growth of interdependency and connection in the world
of trade and finance”. Beliau juga berpendapat bahawa globalisasi tidak boleh dihadkan
kepada fenomena perdagangan dan pengaliran kewangan yang berkembang dan kian
meluas. Ini kerana, menurutnya, “there are other trends driven by the same explosion of
technological capability that have facilitated the financial changes. Globalization of
communications is one such trend”. (Princeton N. Lyman, 2000).

Dalam hal ini, pengkaji menolak pengertian globalisasi yang terhad kepada fenomena
ekonomi. Di samping itu, ia tidak dapat menerima pandangan yang mengatakan
bahawa apa yang disebut globalisasi hanyalah merupakan fenomena Amerika Utara,
bukannya fenomena Eropah. Banyak benda boleh diglobalisasikan. Antaranya, “goods,
services, money, people, information, effects on the international order as well as less
tangible things such as ideas, behavioural norms and cultural practices”. (Princeton N.
Lyman, 2000).

Selaras dengan cakupan luas fenomena globalisasi ini, Centre for the Study of
Globalisation and Regionalisation (CSGR) mempunyai dua pandangan terhadap
fenomena itu. (http://www.csgr.org/)

Pertama, globalisasi dilihat sebagai satu himpunan proses.

Globalization is the emergence of a set of sequences and processes that are increasingly
unhindered by territorial or jurisdictional barriers and that indeed enhance the spread of
trans-border practices in economic, political, cultural and social domains.

Kedua, globalisasi dilihat sebagai satu wacana. Globalization is a discourse of political
and economic knowledge offering one view of how to make the postmodern world
manageable. (http://www.csgr.org/)

David Loy, seorang pensyarah dari Universiti Bunkyo, Jepun dan salah seorang
pembentang kertas di Persidangan Globalisasi anjuran JUST melihat globalisasi
sebagai “a complex set of developments: economic, political, technological and

cultural”. Perisytiharan yang dikeluarkan di akhir Persidangan yang sama telah
membuat kesimpulan berikut:

“Globalization refers to the interconnectedness of human activity on a global scale, to
the unprecendented flows of capital and labour, technology skills, ideas and values
across state and national boundaries, but in ways which neither states nor nations can
adequately control”. (David Loy, 1998).

Kepelbagaian dimensi globalisasi juga ditegaskan oleh Leonor Briones, Pengerusi
Focus on the Global South, sebuah badan serantau bukan kerajaan (NGO) yang beribu
pejabat di Bangkok. Menurutnya, bukan sahaja terdapat globalisasi perniagaan dan
ekonomi tetapi selari dengannya juga terdapat “globalization of the democratic
institutions, social development and human rights and the women’s movement”.
Akhirnya, memandangkan bahawa globalisasi ekonomi pada umumnya dianggap
sebagai teras fenomena yang dinamakan globalisasi, maka ingin diturunkan di sini satu
definisinya yang dikira dapat membantu kita merumuskan erti dan ciri-ciri globalisasi
secara komprehensif.

“Economic globalisation is a deepening process of interdependence of world
economies in various fields, including production and market, which optimize the
distribution of various production factors and resources by promoting cross-border
flows of human resources, capital, commodities, services, technology and
information”. (Leonor Briones, 1977).

Berdasarkan beberapa definisi dan penjelasan terpilih ini yang boleh dianggap sebagai
mewakili pandangan terbanyak, kita dapat mengenalpasti ide-ide kunci yang
terkandung dalam konsep globalisasi. Dengan mengambil Kira ide-ide ini kita dapat
mengemukakan makna komprehensif globalisasi seperti berikut. Globalisasi ialah suatu
himpunan proses pengaliran global berbagai-bagai jenis objek yang melibatkan
pelbagai bidang aktiviti manusia. Objek yang diglobalisasikan boleh jadi fizikal atau
bukan fizikal. Boleh jadi ia dalam bentuk maklumat, ide, nilai, institusi, atau sistem.
Himpunan proses pengaliran global ini dan bidang aktiviti manusia yang terlibat kian
kait mengait, saling bergantung dan kompleks sifatnya. Dengan bersandarkan takrif
dan penjelasan ciri-ciri utama globalisasi yang dinyatakan di atas, kita dapati adalah
munasabah untuk membahagikan fenomena dan proses globalisasi kepada pelbagai
dimensi termasuklah empat dimensi yang terpilih untuk dibincangkan kesannya
terhadap peradaban.

Globalisasi yang diberi erti luas ini adalah suatu hakikat yang tidak dapat dipertikaikan.
Kita juga mengambil pendirian di sini bahawa hakikat yang dinamakan globalisasi itu
sudah wujud sebelum istilah globalisasi diperkenalkan lagi. “Globalization was a
reality without a name.” Globalisasi tanpa nama ini sudah wujud bukan sahaja dalam
era penjajahan dan imperialisme Barat yang bermula di sekitar tahun 1500 tetapi juga
sebelumnya dalam era tamadun Islam menguasai dunia. Malahan trend globalisasi
dalam era dominasi Islam pula dapat dikesan akar umbinya ke zaman pra Islam.

Pada sifatnya, imperialisme adalah suatu bentuk globalisasi. Paling tidaknya, ia boleh
dianggap sebagai agen globalisasi. Setiap imperialisme mempunyai kecenderungan
untuk menglobalisasikan objek-objek tertentu. Dari segi ini, Kita boleh memperkatakan
bahawa sebelum Islam, tamadun Romawi dan tamadun Parsi telah mencetuskan trend-
trend globalisasi tertentu dalam eranya atau pun memperpesatkan trend-trend yang

sedia ada. Dalam membuat dakwaan bahawa globalisasi adalah suatu kenyataan
sebelum zaman kontemporari, kami tidak bermaksud tidak ada perbezaan langsung
antara globalisasi zaman sekarang dengan globalisasi zaman dahulu. Memang ada
perbezaan ketara antara globalisasi dalam satu era dangan globalisasi dalam era yang
lain. Namun demikian, perbezaan itu bukan dari segi sifat tetapi dari segi ciri-cirinya.
Selagi kita bercakap tentang hakikat yang sama, iaitu globalisasi, maka selama itu
sifatnya tetap sama tanpa mengira zamannya. Sifatnya ialah sebagai “proses pengaliran
global objek-objek.” Malahan, secara kasarnya, bidang-bidang aktiviti manusia yang
terbabit dengan proses pengaliran objek ini juga tidak berubah.

Keempat-empat dimensi globalisasi kontemporari yang hendak dibincangkan juga
terdapat pada globalisasi zaman Islam. Tetapi ciri-ciri globalisasi banyak berubah
sesuai dengan perubahan zaman. Misalnya, ciri kepesatan, ciri kesaling bergantungan,
ciri keluasan dan ciri kepantasan. Berbanding dengan zaman-zaman lepas, pengaliran
objek-objek pada zaman sekarang jauh lebih laju, lebih meluas dan melibatkan jenis
dan kuantiti objek yang lebih banyak. Lihat sahaja kepada barang-barang ekonomi
yang membanjiri pasaran dunia. Bidang-bidang utama aktiviti manusia tadi semakin
maju dengan kewujudan sub bidang yang semakin bertambah dan berkembang dan
bidang-bidang ini semakin kait mengait dan saling bergantung. Fenomena globalisasi
boleh dikiaskan sebagai gelombang yang melanda dunia. Gelombang globalisasi pada
zaman moden lebih besar, kuat dan laju daripada gelombang globalisasi dalam era
Islam. Tetapi gelombang globalisasi zaman pasca moden lebih besar lagi, lebih perkasa
dan lebih pantas lagi jika dibandingkan dengan gelombang globalisasi zaman moden.

Dalam Japan bahagian yang berikut, satu tinjauan ringkas akan dibuat terhadap
globalisasi dalam dua era yang lepas, iaitu era Islam dan era penjajahan Barat, dengan
tujuan untuk mendapatkan sedikit gambaran dampak masing-masing ke atas peradaban.
Kemudian, dampak kedua-dua gelombang globalisasi ini boleh dibandingkan dengan
kesan dan dampak yang mungkin didatangkan oleh globalisasi kontemporari.

1.6.2 Konsep dan Teori Globalisasi

Menurut Samuel Hungtington, akan terjadi “Clash of Civilization®, Clash berarti
pertentangan/benturan. Ini bermaksud ia akan ada semacam pertentangan antara
peradaban yg merupakan sebuah entiti kultural menggantikan entitas negara yg
konvensional. Akan ada sekitar 8-10 peradaban besar yang nantinya akan mendominasi
dinamika politik dan konflik di dunia. (Samuel Huntington, 2004). Mengikut Teori
Benturan Peradaban (Samuel Huntington, 2004) oleh Samuel, dunia dibahagikan
kepada dunia barat dan timur, Kristen dan Pagan. Hasilnya, berkemungkinan
bangkitnya kekuatan Islam sebagai “peradaban” yang solid. Hal ini tentu saja diwarisi
oleh kenangan super pahit Eropa (terutama Inggris dan Perancis) pasca kekalahan
Perang Salib melawan pasukan Islam. Pembagian peradabannya adalah:

Barat: Sang pemenang dalam teori ini.

Islam: Semua negara yang berbau Islam

Orthodox: Penganut kristen orthodok

Hindu: India

Sino: Rumpun Cina, termasuk Cina Diaspora, Korea, Vietnam, Singapura dan
Negara-negara lain yang majoriti merupakan etnik Cina.

Afrika

agrwbhE

o

7. Buddha: Thailand, Myanmar, Laos, Tibet

8. Amerika Latin: Katholik yang sinkretik dengan kepercayaan lokal, terutama
animisme-dinamisme.
9. Alone, solitaire dan unique civilization, seperti Israel, Caribia dan lain-lain.

Al-Qaradhawi menerangkan bahawa kata globalisasi dalam bahasa arabnya “Awlamah”
adalah kata terbitan di atas timbangan(wazan) “Faw’alah”. Kata ini berasal dari kata
“Alam”. (Yusuf Al-Qaradhawi, 2001: 21). Dalam usaha menjelaskan maksud tersebut,
beliau menerangkan:

"Adapun globalisasi, kami melihat - berdasarkan seruannya sehingga ke hari ini -
adalah pemaksaan penguasaan politik, ekonomi, budaya dan sosial daripada Amerika
Syarikat terhadap dunia, khususnya dunia timur dan dunia ketiga, bahkan secara lebih
khusus, dunia Islam" (Yusuf al-Qaradhawi , Mathum al-"Awlamah wa Maza Taani,
ms 21)

Menurut Anthony Giddens, globalisasi boleh didefinisikan sebagai “The intensification
of worldwide social relations which link distant localities in such a way that local
happenings are shaped by events occurring many miles away and vice versa (hubungan
sosial serata dunia secara intensif yang mana tindakan pihak tempatan ditentukan oleh
peristiwa yang berlaku berbatu-batu jauhnya dan juga perkara disebaliknya)” (Giddens,
A. 2000: 44).

Kesimpulannya, globalisasi boleh dianggap sebagai satu era baru dalam sejarah
manusia yang membawa kepada terhapusnya kepentingan sempadan negara dan
seterusnya menjadikan birokrasi, golongan ahli politik dan ketenteraan sebagai institusi
yang tidak lagi penting. Dalam keadaan ini, mereka yang lemah dan hanya
mengharapkan pertolongan orang lain akan ketinggalan. Sebaliknya, mereka yang
cekap dan bijak merebut peluang akan berjaya.

1.6.3 Hegemoni

Hegemoni berasal daripada perkataan Yunani, hegemon yang bermaksud ketua
(McLean, I, 1996: p. 218). Menurut Kamus Dewan, hegemoni ialah pengaruh atau
dominasi sesebuah negara atas negara-negara lain (Kamus Dewan, 2002: p. 448).
Daripada definisi di atas, hegemoni boleh difahami sebagai cengkaman atau dominasi
sesuatu pihak ke atas pihak lain yang secara relatif lebih lemah, terutamanya dari segi
ekonomi, politik, agama dan sosial.

1.7 Skop & Batasan Kajian

Pada asasnya kajian ini memfokuskan kepada pengaruh dan kesan globalisasi dan
hegemoni barat terhadap masyarakat Islam berdasarkan ilmuan Islam terutamanya
YusufAl-Qaradhawi terhadap globalisasi. Untuk mencapai objektif kajian, skop kajian
ini sejalan dengan objektif kajian iaitu:

1) Menentukan sejauh manapengaruh globalisasi dan penyebaran hegemoni
barat terhadap masyarakat Islam sejagat.

2) Mengenal pasti impak positif dan negatif yang timbul dari pengaruh
globalisasi dan hegemoni barat di negara-negara Islam.

3) Mengenal pasti pandangan ilmuan Islam terutamanya pandangan Yusuf Al-

Qaradhawi terhadap pengaruh globalisasi dan penyebaran hegemoni barat terhadap
masyarakat Islam sejagat.

